
Bepaal sélf jou werkgeluk

Raak ontslae van al
daardie negatiwiteit

Moeilike ekonomiese omstandighede
plaas baie druk op maatskappye, spanne
raak al kleiner, die werklas groter en
spanning al meer. Besluit vanjaar om
nie toe te laat dat 'n negatiewe
werkomgewing jou verswelg nie,

skryf Ri€étte Grobler.

¢ erknemers is in die
algemeen minder
tevrede met hul werk

en beskryf hul werkplekke toene-
mend in negatiewe terme,” sé dr.
Paul White, 'n Amerikaanse siel-
kundige, sake-afrigter en mede-
skrywer van Rising Above a
Toxic Workplace.

Hy het ook die boek The 5
Languages of Appreciation in the
Workplace saam met Gary Chap-
man (van The 5 Love Languages-
faam) geskryf en doen konsulta-
siewerk vir maatskappye soos
Microsoft.

Volgens White is daar 'n aantal
faktore wat bydra tot dié neiging
van negatiwiteit.

“Internet en televisie beteken
werknemers is meer bewus van
ander wérelddele, leefstyle en die
verskeidenheid beskikbare loop-
bane. Hulle het dus meer om
hulself mee te vergelyk.

“In sommige kulture het jon-
ger werkers dikwels onrealistiese
verwagtinge oor werk, soos vin-
nige bevordering of om vinnig
baie te verdien. Dit lei tot 'n
gevoel van diepe ongelukkigheid.

“Voeg daarby die groeiende
ekonomiese druk waardeur on-
dernemings in die gesig gestaar
word en werkgewers kan vinnig
té gefokus raak op produktiwiteit
en winsgewendheid, dat hulle net
na werknemers kyk met betrek-
king tot hoeveel meer werk hulle
kan doen.”

Volgens Loni Gildenhuys, 'n
sielkundige en sake-afrigter van
Pretoria, weeg die gereelde en
groot verskeidenheid van veran-
deringe in die moderne werkom-
gewing baie swaar op werk-
nemers se skouers.

“Maatskappye is onder baie
druk om met mededingers te
kompeteer. Daarom word hul
strategie, prosesse en praktyke
gereeld hersien om aan te pas en
doeltreffend te funksioneer,” sé
sy. “Stres in die werkplek het
onder meer te doen met die feit
dat 'n mens by verandering moet
aanpas.”

Wees innoverend

Francois Wilbers, 'n bedryfsiel-
kundige en besturende direkteur
van Work Dynamics, 'n onderne-
ming wat konsulterende, organi-
satoriese sielkundige dienste ver-
skaf, beaam moeilike werkom-
standighede stem mense negatief.

“Die oplossing is om te sé,
goed, dit is die omstandighede.
Hoe kan ons dit vir onsself beter
maak? Om daardie uitdaging te
aanvaar, is belangrik.”

Hy meen dit is noodsaaklik om
perspektief te behou - al is dit
bloot deur jouself te herinner dat
jy bevoorreg is om 'n werk te hé
—en dat ’'n positiewe ingesteld-
heid en innoverende aanslag tot
uitdagings toenemend belangrik
word.

“Reéls wat dalk jare lank mooi

gewerk het, werk nie meer in
nuwe omstandighede nie. Dink
van voor af oor hoe jy dinge in
die praktyk kan struktureer.”

Nie in ’n posisie om groot
veranderinge te bewerkstellig
nie? Begin dan by jouself, stel
Gildenhuys voor.

“Raak daarvoor verantwoorde-
lik om jou eie gedrag en gemoed



